
 
 

 

 

 

ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ 

ᖃᓄᐃᑦᑐᓐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ ᑕᒫᖓᑦ ᐊᑐᓂ 

ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ 

 

ᑭᓲᕙ ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ? 

ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ ᐊᔪᖏᑎᑦᑎᔪᖅ ᑕᑕᑎᕆᓯᒪᔪᒥᒃ 

ᕿᓂᕐᑲᓐᓂᕐᓗᓂ ᑮᓇᐅᔭᖅᑖᕆᔪᓐᓇᖅᑕᒥᓂᒃ ᒪᒥᓴᐅᑎᒃᓴᒥᓄᑦ ᐅᒡᕙᓘᓐᓃᑦ 

ᐃᓄᓕᕆᔭᐅᔾᔪᑎᒃᓴᒥᓄᑦ ᓈᓚᒃᑕᐅᔭᕇᖅᓯᒪᓕᕈᓂ. ᑕᐃᒪᓗ ᐃᓱᒪᒋᔭᐅᔪᓐᓇᖅᑐᑎᑦ 

ᖄᖓᒍᑦ ᐊᑭᓕᖅᑕᐅᔪᓐᓇᕐᒪᖔᕐᐱᑦ, ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ 

ᐊᑐᖅᑕᐅᔭᕆᐊᖃᕐᒪᖔᑦ. ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ 

ᑐᓂᔭᐅᒐᔭᖅᑐᖅ, ᓲᕐᓗ ᒪᒥᓴᐃᔾᔪᑕᐅᓂᐊᖅᑐᓄᑦ, ᐃᓄᓕᕆᔾᔪᑕᐅᓂᐊᖅᑐᓄᑦ, 

ᐅᒡᕙᓘᓐᓃᑦ ᐃᓄᑐᖃᕐᓂᑦ ᒪᒥᓴᖅᑕᐅᓂᐊᖅᑐᓄᑦ, ᑎᑭᐅᑎᓯᒪᔪᖅ ᐊᑭᑐᑎᒋᓂᖓ 

$10,000 ᖃᓄᑐᐃᓐᓇᖅ ᐸᕿᔭᐅᔪᑎᒃᓴᖅ ᐊᑭᑦᑐᕆᐊᕈᓐᓇᕆᓪᓗᓂ $15,000 

ᑕᐃᒪᓗ ᒪᒥᓴᐅᑖ ᐊᑐᕆᐊᖃᖅᐸᑦ ᐃᓱᒪᓕᕆᔨᒥᒃ ᓘᒃᑖᒥᒃ. 

 

ᑭᓇ ᐃᓱᒪᓕᐅᕆᓲᖑᕙ ᐊᑭᓕᐅᑕᐅᓂᐊᖅᑐᒥᒃ? 

ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ (ᐃᓱᒪᓕᐅᕆᔨ) ᑐᓂᓯᔪᓐᓇᖅᑐᖅ ᑕᒪᑐᒥᖓ 

ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ ᑕᐃᒪᓗ ᑮᓇᐅᔭᖅᑖᕋᓲᑎᒋᔭᑎᑦ 

ᓱᑯᑕᐅᓂᕕᓂᕐᓄᑦ ᐱᑎᑕᐅᒍᕕᑦ. 

 

ᐃᓱᒪᓕᐅᕆᓂᐊᖅᖢᓂ ᑐᓂᓯᔭᕆᐊᖃᕐᒪᖔᕐᒥᓂ ᖄᖓᒍᑦ ᑮᓇᐅᔭᒃᓴᓂᒃ 

ᐊᑐᕐᓂᐊᖅᑐᓂᒃ ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ, ᐅᓇ 

ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᐅᑯᓂᖓ ᐃᓱᒪᒋᔭᖃᕐᓂᐊᖅᑐᖅ 

ᐃᓱᓕᐅᕈᑎᖃᕐᓗᓂ: 

 ᖃᓅᑎᒋᔪᖅ ᐊᒃᑐᖅᑕᐅᓯᒪᓂᖓ ᐱᓂᕐᓗᒃᑕᐅᓯᒪᓂᖓᑕ; 

 ᒪᒥᕈᑎᕕᓂᕐᓄᑦ ᐱᔭᕇᖅᓯᒪᓕᖅᑕᕐᓄᑦ; 

 ᖃᖓᑕᔭᕆᐊᖃᕐᒪᖔᖅᐱᑦ ᒪᒥᓴᖅᑕᐅᔭᖅᑐᕐᓗᑎᑦ; 

 ᐊᓯᖏᓐᓂᒃ ᑮᓇᐅᔭᒃᓴᖅᑕᖃᕐᒪᖔᑦ ᐊᑐᐃᓐᓇᐅᔪᑦ ᑕᒪᑐᒧᖓ ᑕᒪᕐᒥᒃ 

ᐃᓚᐃᓐᓇᖓᓄᓪᓘᓐᓃᑦ ᐊᑭᖓ; ᐊᒻᒪᓗ, 

 ᖃᓄᖅ ᑕᒪᑦᓯᒃ ᑐᒃᓯᕋᕆᐊᖃᕐᒪᖔᑦᓯᒃ ᒪᒥᓴᖅᑕᐅᕕᒃᓴᒧᑦ ᐊᒻᒪᓗ 

ᒪᒥᓴᖅᑕᐅᔪᒪᓗᓯ. 

ᖃᓄᖅ ᖃᐅᔨᑎᑦᑎᔪᓐᓇᖅᑐᖓ ᑭᖕᖑᒪᒋᔭᖃᓪᓚᑖᕐᒪᖔᑦ ᐊᒻᒪᓗ 

ᐱᔭᕆᐊᖃᓪᓚᑖᕐᒪᖔᑦ ᑕᒪᑐᒧᖓ ᖃᓄᐃᑦᑐᓐᓃᕈᑕᐅᔪᓐᓇᖅᑐᓄᑦ 

ᐸᕿᔾᔪᑎᒃᓴᓂᒃ? 

ᑕᑯᑎᑦᑎᓗᓂ ᑭᖕᖒᒪᒐᔭᖃᕐᓂᕐᓂᒃ ᐊᒻᒪᓗ ᐱᔭᕆᐊᖃᓪᓚᑖᕐᓂᕐᓂᒃ ᑕᒪᑐᒥᖓ 

ᖃᓄᐃᑦᑐᓐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ ᖃᐅᔨᑎᓪᓗᒍ ᐃᖃᖅᑐᐃᔨᑎᑐᑦ 

ᐃᓱᒪᓕᐅᖅᑎᖓ ᐃᓱᒪᓕᐅᕆᑦᑎᐊᖅᓯᒪᔪᖅ ᐸᕐᓇᐅᑎᖓ ᒪᒥᓴᐃᔾᔪᑎᒃᓴᓄᑦ 

ᐅᑯᐊ ᐊᑐᖅᓂᐊᖅᑕᓂ. 

ᓇᓗᓇᐃᔭᕆᐊᖃᕐᓂᐊᖅᑐᑎᑦ ᐊᒻᒪᓗ ᓇᓗᓇᐃᖅᓯᒪᑦᑎᐊᖅᑐᓂᒃ 

ᖃᓄᕆᑑᓂᖏᓐᓂᒃ ᒪᒥᓴᐅᑕᐅᔪᑦ ᐅᒡᕙᓘᓐᓃᑦ ᐃᓄᓕᕆᔾᔪᑕᐅᔪᑦ 

ᐊᑐᕐᓂᐊᖅᑕᑎᑦ ᐅᒡᕙᓘᓐᓃᑦ ᕿᓂᕐᓂᐊᖅᑕᑎᑦ. ᓈᓚᓚᐅᓐᖏᓂᖏᓐᓂ 

ᓴᓇᖃᑎᒋᓗᒍ ᒪᓕᒐᓕᕆᔨ ᐅᒡᕙᓘᓐᓃᑦ ᐃᓄᓕᕆᔨ ᐋᕿᒃᓱᐃᓗᓯ ᐸᕐᓇᐅᑎᓂᒃ 

ᒪᒥᓴᐃᔾᔪᑎᒃᓴᓄᑦ ᐅᒡᕙᓘᓐᓃᑦ ᐃᓄᓕᕆᔾᔪᑎᒃᓴᓄᑦ ᐊᑐᕆᐊᖃᖅᑕᑎᑦ. 

ᐱᔭᕆᐊᖃᖅᑐᑎᑦ ᐅᑯᐊ ᑕᒡᕙ ᐃᓚᖏᑦ ᐊᑖᓂ ᑎᑎᕋᖅᓯᒪᕗᑦ: 

 ᖃᓄᕆᑑᓂᖓ (ᖃᓄᕆᑑᓂᖏᑦ) ᒪᒥᓴᕈᑎ; 

 ᓇᓃᓐᓂᖓ ᒪᒥᓴᕐᕕᒃ (ᒪᒥᓴᕐᕕᑦ); 

 ᐊᑭᖏᑦ ᒪᒥᓴᐅᑎ (ᒪᒥᓴᐅᑎᑦ) - ᐃᓚᒋᔭᐅᓪᓗᓂ ᖃᖓᑦᑕᐅᑎᑦ, 

ᑐᔪᕐᒥᔾᔪᑎᑦ, ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᐊᑭᖏᑦ ᐱᑕᖃᕈᓂ; 

 ᑭᓱᓕᕆᓂᖓ ᒪᒥᓴᐃᔪᑦ; ᐊᒻᒪᓗ 

 ᖃᓄᐃᒻᒪᑦ ᐅᒃᐱᕈᓱᒃᐱᑦ ᐅᓇ ᒪᒥᓴᐃᓂᖅ ᐃᑲᔫᑎᓂᐊᕐᒪᖔᑦ 

ᒪᒥᓴᕈᑎᒋᔭᕐᓄᑦ. 

ᐆᒃᑑᑎᑦ ᐊᔪᖏᑦᑐᑦ ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ 

ᐱᓕᕆᔾᔪᑕᐅᔪᓐᓇᖅᑐᑦ ᐃᓚᖃᖅᑐᑦ ᐃᓄᓕᕆᔭᐅᔪᑦ ᑲᑎᒪᓂᖓᑦ, ᒪᒥᓴᖅᑕᐅᓂᖅ 

ᐊᖓᔮᕐᓗᖃᑦᑕᕐᓂᖓᓄᑦ, ᐅᒡᕙᓘᓐᓃᑦ ᐊᑐᖁᓪᓗᒋᑦ ᐃᓄᐃᑦ 

ᒪᒥᓴᐃᔾᔪᑎᖏᑦᑎᒍᑦ, ᓲᕐᓗ ᑐᐱᕐᒦᑎᑦᑎᓂᖅ ᐅᒡᕙᓘᓐᓃᑦ ᐅᖃᓪᓚᐅᔭᐅᓂᖅ. 

 

ᖃᓄᖅ ᓴᕿᑦᑎᔪᓐᓇᖅᑐᖓ ᐊᑐᕈᓐᓇᖅᑕᓂᒃ ᖃᓄᐃᑦᑐᓐᓃᕈᑕᐅᔪᓐᓇᖅᑐᓄᑦ 

ᐸᕿᔾᔪᑎᒃᓴᓂᒃ? 

ᑐᓂᓯᔭᕆᐊᖃᓐᖏᑦᑐᑎᑦ ᓇᓪᓕᐊᖕᓂᑐᐃᓐᓇᖅ ᑎᑎᖃᓂᒃ, ᑭᓯᐊᓂ 

ᓇᓗᓇᐃᔭᖅᓯᒪᔪᓂᒃ ᖃᓄᐃᑦᑐᓐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᓄᑦ, 

ᑕᑯᑎᑦᑎᓗᑎᒃ ᑭᖕᖑᒪᒋᔭᖃᕐᓂᕐᓂᒃ ᐅᒡᕙᓘᓐᓃᑦ ᒪᒥᓴᕆᐊᖃᕐᓂᕐᓂᒃ 

ᓯᕗᓂᒃᓴᑦᑎᓂ ᐅᒡᕙᓘᓐᓃᑦ ᐃᓄᓕᕆᔭᐅᔭᕆᐊᖃᕐᓂᕐᓂᒃ. 

 

ᑭᓇ ᐃᑲᔪᕈᓐᓇᖅᐸ ᐅᕙᓐᓂᒃ ᑐᑭᓯᑎᑕᐅᑲᓐᓂᕐᓗᖓ ᐱᓪᓗᒍ ᑕᒪᓐᓇ 

ᖃᓄᐃᑦᑐᓐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ? 

ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ ᐱᔪᒪᓐᖏᒃᑯᓂ ᐱᓐᖏᑐᓐᓇᖅᑕᐃᑦ, 

ᐊᒻᒪᓗ ᐱᓗᒍᑦᑕᐅᖅ ᑭᓯᐊᓃᖅᓯᒪᓐᖏᑦᑐᖅ ᐱᓕᕆᐊᕆᔭᕐᓄᑦ ᐊᑐᓂ 

ᐱᓂᕐᓗᒃᑕᐅᓂᕋᖅᑐᓂᑦ ᖃᐅᔨᓇᓱᒍᓯᕐᒧᑦ. ᑕᐃᒪᓗ ᑕᑕᑎᕆᓯᒪᔪᖅ, ᐃᒡᕕᑦ 

ᐱᔭᒃᓴᕆᔭᐃᑦ ᖃᐅᔨᒪᑎᓪᓗᒍ ᒪᓕᒐᓕᕆᔨ ᐱᓕᕆᔪᒪᓂᕋᕐᓗᒍ 

ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ. ᐱᔪᒪᒍᖕᓂ ᑐᓂᓯᓗᑎᑦ 

ᖃᓄᐃᑦᑐᓐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ, ᐃᒡᕕᑦ ᒪᓕᒐᓕᕆᔩᑦ 

ᓴᓇᖃᑎᖃᕐᓗᓂ ᐃᓕᖕᓂᒃ ᐋᕿᒃᓯᓗᓯ ᐸᕐᓇᐅᑎᒥᒃ. 

ᐅᖃᖅᓯᒪᔪᖅ ᓇᓗᓇᐃᖅᓯᒪᓪᓗᓂ ᓂᕆᐅᖏᔭᖏᓐᓄᑦ ᒪᓕᒐᓕᕆᔨᒃᑯᑦ 

ᑎᑎᖃᖏᓐᓂ, ᒪᓕᒐᓕᕆᔨ ᐃᑲᔪᕆᐊᖃᖅᑐᖅ ᐱᔭᕆᐊᑭᒡᓕᑎᕆᓗᓂ ᐃᑲᔪᖅᑕᒥ 

ᒪᒥᓴᖅᐸᓪᓕᐊᓂᖓᓂᒃ ᑕᒪᐅᓐᓇ ᓴᓇᖃᑎᒋᓗᒍ ᐃᑲᔪᖅᑕᓂ ᐅᑯᐊᓗ ᐊᑑᑎᔪᓄᑦ 

ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ ᓴᕿᑕᐅᓗᓂ ᑎᑎᕋᖅᑕᐅᓗᓂ (ᑕᐃᑲᓂ 

ᐊᑑᑎᖃᖅᑎᓪᓗᒍ) ᐅᖃᐅᓯᐅᓂᐊᖅᑐᖅ ᑕᐃᑲᓂ ᓈᓚᒃᑕᐅᓕᖅᐸᑦ. 

ᒪᓕᒐᓕᕆᔨᖃᓐᖏᒃᑯᕕᑦ, ᑎᑎᕋᖅᓯᒪᓗᑎᑦ ᓇᖕᒥᓂᖅ ᖃᓄᐃᑦᑐᓐᓃᕈᑕᐅᔪᓐᓇᖅᑐᓄᑦ 

ᐸᕿᔾᔪᑎᒃᓴᑦ. ᐃᒡᕕᑦ ᑕᑕᑎᕆᓯᒪᔪᒧᑦ ᐃᑲᔪᖅᑎ ᓴᓇᔨ ᐃᑲᔪᕈᓐᓇᖅᑐᖅ ᐊᐱᖁᑎᖕᓂᒃ 

ᖃᓄᑐᐃᓐᓇᖅ ᐊᐱᕆᔭᐅᔾᔪᑎᒋᒐᔭᖅᑕᕐᓂᒃ ᐊᒻᒪᓗ ᑐᑭᓯᑎᓪᓗᓂᑎᑦ 

ᖃᐅᔨᒪᔭᕆᐊᖃᑕᕐᓂᒃ ᐱᔾᔪᑎᒋᓪᓗᒍ ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ. 

ᐅᖃᖃᑎᒋᔪᓐᓇᖅᑕᐃᑦ ᑦ ᑕᑕᑎᕆᓯᒪᔪᒧᑦ ᐃᑲᔪᖅᑎ ᓴᓇᔨ ᑕᒡᕗᓇ ᐊᑐᓂ 

ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᐅᖃᓘᑖ 1-877-635-2648. 

ᑭᓱ ᖄᖓᒍᑦ ᐃᑲᔫᑎᒃᓴᓂᒃ ᐱᑎᑕᐅᔪᓐᓇᖅᑐᖓ ᐱᔭᕇᑦᑎᐊᕈᒃᑯ 

ᖃᓄᐃᑦᑐᓐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ? 

ᐃᑲᔪᖅᑕᐅᔪᒪᒍᕕᑦ ᐱᔭᕇᕐᓗᒍ ᖃᓄᐃᑦᑐᓃᕈᑕᐅᔪᓐᓇᖅᑐᓄᑦ ᐸᕿᔾᔪᑎᒃᓴᑦ, ᐊᑏ 

ᐅᖃᖃᑎᒋᓗᒍ ᐊᓪᓚᐃᑦ ᓄᓇᖃᑦ ᐃᓕᓐᓂᐊᕆᐊᖅᑎᑕᐅᓂᑯᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᐃᑲᔪᖅᑕᐅᕕᖓ ᐱᓕᕆᑎᑦᑎᔾᔪᑕᐅᔪᖅ 

ᐊᑭᖃᓂᕆᐊᖃᓐᖏᑦᑐᖅ 1-866-818-4419. 
 

ᔫᑳᓐ, ᓄᓇᑦᑎᐊᖅ ᐊᒻᒪᓗ ᓄᓇᕗᑦ 1-800-464-8106 

ᒫᓂᑑᐸ 1-866-818-3505 

ᐋᓐᑎᐅᕆᔪ 1-888-301-6426 

ᓴᔅᑳᑦᓱᐊᓐ 1-866-250-1529 

ᐃᐊᐴᑕ 1-888-495-6588 

ᐳᕆᑎᔅ ᑲᓚᒻᐱᔭ 1-877-477-0775 

ᑯᐸᐃᒃ 1-877-583-2965 

ᒥᐅᕆᑕᐃᒻᒥᐅᑕᐃᑦ 1-866-414-8111 

ᐅᓇ ᐋᓐᓂᐊᖃᖅᑕᐃᓕᑎᑦᑎᔨᒃᑯᓂᑦ ᐃᑲᔫᑕᐅᔪᖅ ᐱᓕᕆᑎᑦᑎᔾᔪᑕᐅᔪᖅ 

ᐃᓱᒫᓗᓗᐊᖅᑐᓄᑦ ᐃᑲᔪᕐᕕᐅᔪᖅ ᐱᔨᑦᓯᕋᖅᑕᐅᔪᖅ ᑖᒃᑯᓇᖓᑦ ᐋᕿᖃᑎᒌᒡᕕᐅᔪᓐᓇᖅᑐᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᓴᓇᔨ, ᐱᐅᓯᑐᖃᖏᑦᑎᒍᑦ ᐱᔨᑦᑎᕋᖅᑐᑦ ᐃᓐᓇᑐᖃᕐᓂᑦ, 

ᓘᒃᑖᓂᑦ ᐃᓄᓕᕆᔨᓂᑦ, ᐃᑲᔫᓯᐊᑦ ᖃᑦᑕᐅᑎᓄᑦ ᐃᓄᓕᕆᔭᐅᔭᖅᑐᕐᓗᑎᒃ, ᐊᒻᒪᓗ 

ᐃᓐᓇᑐᖃᖅ ᐊᒻᒪᓗ/ᐅᒡᕙᓘᓐᓃᑦ ᒪᒥᓴᐃᔨ ᐱᔨᑦᑎᕋᖅᑐᑦ ᐃᓕᓐᓂᐊᕆᐊᖅᑎᑕᐅᓂᑯᓄᑦ 

ᐊᒻᒪᓗ ᐃᓚᖏᓐᓄᑦ ᑕᒪᓐᓇ ᐊᐴᑎᕙᓪᓕᐊᔪᓄᑦ ᑕᒪᐃᓐᓄᑦ ᐊᓪᓚᐃᑦ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᐋᖀᖃᑎᒌᖕᓂᕐᒧᑦ ᐊᖏᕈᑎ. 

ᑐᑭᓯᒋᐊᑲᓐᓂᕈᓐᓇᖅᑐᑎᑦ ᖃᕆᓴᐅᔭᕐᓄᑦ ᒪᑐᐃᕐᓗᒍ ᐅᕘᓇ: http://www.hc- 

sc.gc.ca/fniah-spnia/services/indiresident/irs-pi-eng.php. 

 
ᑐᑭᓯᒋᐊᑲᓐᓂᕈᓐᓇᖅᑐᑎᑦ ᐅᖃᓗᒡᓗᑎᑦ ᐱᓪᓗᒍ ᑕᒪᓐᓇ ᐊᑐᓂ 

ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᐊᑭᑲᓐᖏᑦᑐᖅ ᐅᖃᓘᑎ: 

 
1-877-635-2648 

http://www.iap-pei.ca 
 

24 ᐃᑲᕐᕋᓄᑦ ᐊᒃᓱᕈᓗᐊᓕᑦᑐᓄᑦ ᐅᖃᓗᒡᕕᐅᔪᓐᓇᖅᑐᑦ 

1-866-925-4419 

http://www.iap-pei.ca/

